
Чǎваш Республикин  Шупашкар хулин 47-мĕш шкулĕ 

 6-мĕш класра ирттермелли

«Çǎкǎртан асли çук»уçǎ урок

(Алексей Воробьёвǎн «Çǎкǎр» сǎвви тǎрǎх)

                                                        Хатĕрлекенĕ

                                                       Чǎваш чĕлхине  вĕрентекен

                                                        Головина О.В.
Тĕллевĕсем:

1) çĕр ĕçченĕсене хисеплеме, çǎкǎра перекетлеме вĕрентесси;

2) сǎвва илемлĕ вулама, унǎн илемне туйса ǎнланма, тишкерме
вĕрентесси, тытǎмне кǎтартасси;

3) тишкерÿ логикине аталантарасси;

4) ачасен çыхǎнуллǎ пуплевне аталантарасси;

Урок  мелĕсемпе меслечĕсем:

Учитель сǎмахĕ, учителĕн  илемлĕ вулавĕ; компьютерпа, проекторпа усǎ курасси; ачасен ǎшри вулавĕ, илемлĕ вулавĕ; ыйтусем парса калаçтарни; словарь ĕçĕ; сǎвǎ тишкерĕвĕ, илемлĕх мелĕсене тупни, ǎнлантарни.

Урок юхǎмĕ:
1. Класа йĕркелесси
–Ырă кун пултăр, ачасем.

–Ырă кун пултăр, (учитель ятне асăнаççĕ)

-Дежурнăй калаçни.(Паян мĕнле уйăх, число (доска çинче яланах паянхи число пулмалла), эрнен хăш кунĕ, класра кам çуккине, урамра  мĕнле  çанталăк  пулнине кĕскен пĕлтерет)
                 -Александр Васильевǎн «Çук тĕлĕк мар» юррǎн 1 куплетне итлеттересси.

2.Урок темипе, тĕллевĕсемпе паллашасси.
-Ачасем, эпĕ сире халь асамлă япала парса тухатăп. Мĕн-ши вăл? (Тулă пĕрчи) Мĕншĕн çак пĕчĕк пĕрчĕ асамлă? 

-Çак пĕрчĕрен çăкăр пулать
-Тĕрĕс. Эппин паянхи урок теми мĕнле пулĕ-ши?

-Çăкăр.
 Паянхи  урок теми пирĕн: «Çǎкǎртан асли çук».  Эпир сирĕнпе Алексей Воробьёвǎн «Çǎкǎр» сǎввипе паллашǎпǎр, тишкерĕ-

пĕр. 

(хатĕрленĕ презентацин 1-мĕш слайдне кǎтартни)

     Учитель сǎмахĕ. (презентацин 2-мĕш слайчĕ)

     Çǎкǎр! Ытла та асамлǎ сǎмах-çке вǎл! Унǎн пурнǎçри хакне, пĕлтерĕшне каласа пама сǎмах та çитес çук. Вǎл çĕр-анне паракан  хаклǎран та хаклǎ ырлǎх, пуянлǎх! Çынсем çǎкǎра тытса хǎйсен чи çывǎх тǎванĕсемпе юлташĕсем умĕнче тупа тǎваççĕ. Çǎкǎрпа çывǎх туссене, ĕç паттǎрĕсене кĕтсе илеççĕ. Çǎкǎр ĕмĕртенпех хисепре. Ахальтен мар ун умĕнче пуç тайса: «Çǎкǎртан асли çук»,- тенĕ.

3.Урокăн эпиграфĕпе паллашни(4-меш слайд)

-Халĕ çак вăрăм предложение сăмахсем çине пайласа ваттисен сăмахне вулăр.

Çăкăрхалăхпуянлăхĕпурнăçникĕсĕэтемлĕхтелейĕсавăнăçĕ.
(Çăкăр-халăх пуянлăхĕ, пурнăç никĕсĕ, этемлĕх телейĕ, савăнăçĕ.(5-мĕш слайд)

1).Ваттисен  сăмахне пурте пĕрле, унтан уйрăмшар темиçе ача вулани.

2).Ваттисен  сăмахне вырăсла куçарни.

3)Çак ваттисен сăмахне çывăх вырăс халăхĕн каларĕшĕсене тупни(6-мĕш слайд)
Хлеб на столе – это богатство в доме.

Хлеб всему голова.

Покуда есть хлеб да вода, все не беда.

Хлеб сердце человеку укрепит.
Çǎкǎр хакне палǎртса хǎйĕн  хайлавĕсенче уйрǎмах чǎвашсен чаплǎран та чаплǎ поэчĕ, уй-хир юрǎçи Алексей Воробьёв çырнǎ.    (презентацин 4-мĕш слайчĕ).
      Чи малтанах эпир сирĕнпе кĕскен поэтпа хǎйĕнпе паллашǎпǎр. («Паянхи урокра» стенд çинче А.А.Воробьёв сǎнĕ)

- А.А.Воробьёв биографийĕпе кĕскен пĕр ача паллаштарать.

(Воробьёв биографийĕн паллǎ тапхǎрĕсем çинчен кĕскен палǎртса çырнине проекторпа кǎтартни).
4. а) Халĕ эпир сирĕнпе Алексей Воробьёвǎн «Çǎкǎр» сǎввине илемлĕ вулама хǎнǎхǎпǎр. (5-мĕш слайд)

- Учитель вулани;

- Илемлĕ вулакансене сǎвва вулаттарни;

- Класпа вулани;

5.Физкультминутка.
 6.Тишкерÿ (ыйтусене маларах доска çине çырса хурасси)

- Сǎвва вуласан куç умне мĕнле ÿкерчĕк тухса тǎрать?

(Çĕн çǎкǎр кǎмакаран пиçсе тухни, çǎкǎра типтерлĕн тытса касса çини, питсем çинчи йǎл-кулǎ, çĕр ĕçченĕсем çǎкǎр туса илес тесе тар тǎкса ĕçлени, çĕн тырра пуçтарса илсен ял-йыш савǎнни)

- Сǎвǎра поэтǎн мĕнле кǎмǎл-туйǎмĕ палǎрать?

(Поэтǎн савǎнǎçлǎ, хавхалануллǎ кǎмǎл-туйǎмне сисетпĕр. Поэт çĕн çǎкǎр пиçсе тухнǎшǎн, уйри ĕç ǎннишĕн, этем çǎкǎрпа тутǎ пулнǎшǎн савǎнни палǎрать)

- Поэт çǎкǎра мĕншĕн хĕвелпе танлаштарать?

(Хĕвел ǎшши пулмасан çĕр çинчи пурнǎç пĕтет, çавǎн пекех сĕтел çинче çǎкǎр пулмасан этем пурǎнаймасть)

- Поэт çǎкǎра тата ял-йыша мĕншĕн мухтать?

(Поэт çǎкǎра мухтать, мĕншĕн тесен çǎкǎр пурнǎç парать, ахальтен маар вǎл çǎкǎр çинчен: «Хĕвел пайǎрки пек хĕлхемлен
куçать ун ǎшши ман ÿте»,- тесе çырать. Ял-йыша мухтать,
мĕншĕн тесен вĕсем çǎкǎр туса илеççĕ, сĕтел çинче çǎкǎр пултǎр тесе пĕр канми ĕçлеççĕ)

7. Словарь ĕçĕ (6-мĕш слайд)
пĕр си – пĕр тапхǎр
астив – тутанса, çисе пǎх

тертлĕ çĕр – асаплǎ (çĕр ĕçĕ йывǎр пулнǎ пирки калать)

тĕшĕ – тырǎ («тĕш-тырǎ» теççĕ)

пылланчĕ – тутланчĕ

тимлерĕ – итлерĕ, парнелерĕ, тǎрǎшрĕ.
– Сǎвǎри  хǎш йĕркесем сǎввǎн тĕп шухǎшне палǎртаççĕ?

(7-мĕш слайд)

 – Автор çǎкǎршǎн кама мухтать?

(8-мĕш слайд)

8.Сǎмахсен синонимĕсене тупасси (9-мĕш слайд)

-Сǎвǎ виçине палǎртасси (доска çинче)

-Сǎвǎри илемлĕх мелĕсене тупасси

Çĕр чǎмǎрĕ евĕр çавра 

 Çĕн çǎкǎр куратǎп умра

(танлаштару, эпитет)

Ун пичĕ – тин тухнǎ хĕвел (танлаштару)

Шǎпланчĕ пÿрт ǎшĕ пĕр си (сǎпатлантару)

Тĕш мулĕ (метафора – сǎмахǎн куçǎмлǎ пĕлтерĕшĕ, пытарǎнчǎк танлаштару)

(10-мĕш слайда кǎтартни)

9.Çирĕплетÿ

- Çǎкǎра сĕтел çине касса хуриччен мĕнле професси çыннисем вǎй хураççĕ-ши? (11-мĕш слайдпа паллаштарни)

 а) «Çǎкǎртан асли çук» тетпĕр , анчах та яланах çǎкǎра хисеплетпĕр-и эпир? Тепĕр чух çǎкǎр татǎкне нимех те мар тесе ǎçта килнĕ унта вырттаратпǎр, ǎна перекетлĕн тытма пĕлместпĕр. Халь, сĕтел çинче çǎкǎр пур чухне, эпир нушине туймастпǎр. Анчах ĕлĕк çынсем çǎкǎр çиеймен çулсем те пулнǎ. Тĕслĕхрен, 1921-1922 çулсенче Чǎвашра хǎрушǎ выçлǎх хуçаланнǎ. Пинĕ-пинĕпе ачасем выçǎпа вилнĕ. Çǎкǎр ун чухне ылтǎнран та хаклǎ пулнǎ. 1941-45 çç. Аслǎ вǎрçǎ çулĕсенче татǎк çǎкǎр мĕне тǎнине тылра та, фронтра та аван  пĕлнĕ.

ǎ) Тĕслĕхпе паллаштарни (12-мĕш слайд, Ленинград  хулинчи  медсестра  аса илĕвĕ)

б) 13-мĕш слайд тǎрǎх ĕçлени

- Эсир паянхи кун çǎкǎра хисеплетĕр – и?

      Пĕр кунта çын 50 г. çǎкǎр çисе ямасан посёлокра 200 пуханкка (160 кг ) çǎкǎра кǎларса  пǎрахаççĕ.

      Пĕр кунта 22 ача 50 г. çǎкǎр çисе ямасан мĕн чухлĕ кǎларса пǎрахаççĕ?

в) Халǎхǎн ырǎ йǎли-йĕркисенче çǎкǎра хисеплени, унǎн хǎватне ĕненни палǎрать

 - Мĕнле йǎла-йĕркесенче çǎкǎра хисеплени курǎнать?

(14-мĕш слайда кǎтартни тата уйрǎм çырса панине проекторпа кǎтартса вулаттарни)

г) Ваттисен сǎмаххисене вĕçлени (15-мĕш слайд)

д) «Пĕлме интереслĕ» текен 16-мĕш слайдпа паллаштарни

е) – Çǎкǎр сǎмахпа мĕнле паллǎ ячĕсем çыхǎнаççĕ-ши?

(17-мĕш слайд)

Шурǎ, хура, тутлǎ, пылак, çемçе, кǎпǎшка, çаврака

ё) – Хура çǎкǎра тата шурǎ çǎкǎра мĕн çǎнǎхĕнчен пĕçереç –

çĕ? (18-мĕш слайд)

    - Чи лайǎх хак пирĕншĕн эсир çǎкǎра хисеплени пулĕ. Ăна пурнǎç кǎтартса парĕ. Çапах та паян мĕн çинчен калаçнине яланах асра тытасса шанса тǎратǎп.(19-мĕш слайда  кǎтартни).
10..Киле ĕç

«Çǎкǎр» сǎвва пǎхмасǎр вĕренмелле.

Юлашкинчен класпа пĕрле «Анне пĕçернĕ çǎкǎр» юрра юрлатпǎр.

11.Урока пĕтĕмлетни.
-Сире паян  урокра мĕн килĕшрĕ? Мĕн асра юлчĕ?
-Паян урокра лайăх ĕçленĕшĕн …»5» лартатăп.
Урок вĕçленчĕ. Сывă пулăр.


